
Бәйрәм белән гүзәл затларыбыз! 

Елның иң назлы, якты һәм матур көне — 8 

Март! Яз башы, табигатьтә тормыш башы, 

елның беренче җылы көннәре… Бу җылы 

йортыгызны һәм җаныгызны җылытсын. 

Табигатьнең матурлыгы рухландырсын, ә яз 

башы сезнең тормышыгызда бик кирәкле һәм 

матур үзгәрешләрнең башлануын хәбәр итсен!  

Бҽйрҽмегез белҽн, гүзҽл затлар, 

Бҽхет кояшыгыз якты янсын, 

Күңеллҽрдҽ изге хислҽр тулсын 

Иллҽребез һҽрчак тыныч булсын! 

2023 ел Укытучы Остаз   елы  дип билгелҽнде, бу уңайдан, без  

бүгенге һҽм үткҽнге   мҽктҽп тормышы һҽм  анда укыткан 

укытучылар, шулай  ук ветеран укытучылар   турында  тҽрбия 

сҽгатьлҽрендҽ  сөйлҽшҽбез, ҽңгҽмҽлҽр  үткҽрҽбез. Укытучыларның 

эшчҽнлеге күпкырлы. Алар  аң белем бирүчелҽр,  килҽчҽк  буынны 

тҽрбиялҽүчелҽр. Аерым тҽрбия сҽгатьлҽрендҽ без яраткан  

укытучыларыбыз турында   да сөйлҽштек. Укучыларның фикерлҽре  

төрле һҽм  бик кызыклы. “Яраткан укытучым турында” темасына 

алынган язмалар белҽн  таныштырып китҽм. 

Хафизов Ислам: Укытучы профессиясе иң борынгы Греция 

чорыннан килҽ.Шул вакыттан ук  беренче мҽктҽплҽр, уку йортлары 

барлыкка килгҽн. Укытучы һөнҽре  укучыларга белем бирү белҽн 

генҽ чиклҽнми. Алар  укучыларны  килҽсе тормыш өчен, 

җҽмгыятькҽ  алмаш  итеп хҽзерлилҽр. 

Закиров Илхам: Яраткан укытучым Зарипов Булат абый акыллы да 

шаян да, дҽреслҽрен  көтеп  алам, миңа  физкультура дҽреслҽре бик 

ошый. Кышкы спорт уеннарында  күп катнаштык. Хоккей  буенча  

бҽйгелҽрдҽ җиңдек. 

Шигапов Гадел: Булат абый белҽн күп бҽйгелҽрдҽ  катнашабыз,  

командадагы бердҽмлек  турында аңлата. Физик хҽзерлеккҽ  зур 

игътибар  бирҽ. 

Бариев Фанил: Укытучым Борханова Римма апага мин бик 

рҽхмҽтле. Ул безне  күп һөнҽрлҽргҽ өйрҽтте, белемле булыгыз дия 

иде . 

Гатауллина Илүзҽ: Мин информатика  дҽреслҽрен яратам, бу дҽрес 

атнага бер генҽ керҽ, бик тиз узып китҽ, Ленар Талгатович безгҽ    

төпле   белем бирҽ. 

Багавиева Исламия : Информатика дҽреслҽре  күбрҽк керсҽ иде. 

Багавиев Адел: Физика укытучысы Хҽкимҗанов Хҽмит абый безгҽ  

темаларны аңлаешлы итеп  аңлата, талҽпчҽн  булса да, аны барысы  

хөрмҽт итҽ, бу фҽн барыбыз өчен дҽ бик кирҽк. 

Хуснутдинов Илзат: Зарипов Булат абый ТИН дҽреслҽрен тормыш  

белҽн бҽйлҽп аңлата. Ул безне  якын итҽ, без дҽ аны хөрмҽт итҽбез. 

Калимуллина Гөлия: Без укытучыларыбызның барысын да 

яратабыз, хөрмҽт итҽбез. Сания Фаритовна  миңа  сҽхнҽдҽ шигырь  

сөйлҽү  буенча киңҽшлҽр дҽ бирҽ. Без бергҽ конкурсларда 

катнашабыз. 

Гиниятуллин Ислам: география укытучысы Галиева Рҽйсҽ апай  

белҽн ОГЭ эшлҽре өйрҽнҽ башладык. Ул ҽйбҽт җайлы итеп  аңлата.  

Ахметшин Илназ: башлангыч сыйныф  укытучысы Бурганова 

Римма апа беренче белемнҽрне бирде. Ул гадел  һҽм сабыр, тыныч 

һҽм ягымлы. Ҽйткҽн сүзлҽрен  ҽле дҽ хҽтерлим, мин аңа бик 

рҽхмҽтле. 

Ганиева  Дилҽ: минем яраткан укутучыларым Хабибуллина Айсылу  

апа, Батршина Сания апа, алар безгҽ төпле белем бирҽлҽр.  

Камаева Лҽйлҽ: Сания Фаритовна  безне  5 класстан  бирле укыта. 

Рус ҽдҽбияты дҽреслҽрендҽ  төрле  геройлар турында  өйрҽнҽбез,  

фильмнар да карыйбыз. Мин укытучымнан гел үрнҽк алам, аның  

кебек  белемле  буласым килҽ. 

Башлаган   эшлҽребез дҽвамлы булсын. Укучылар һҽм   укытучылар 

белҽн  кызыклы очрашулар  булып торсын. Остазлардан  үрнҽк 

алып яшик. Укытучыларбызга  рҽхмҽтле  булыйк.  

Сыйныф җитҽкчесе : Ганиева Лҽйсҽн Фҽргать кызы 

Минем дәү әнием! 

2023  ел  - Укытучы Остаз  исеме  астында 

уза. Укытучылар, аларның тормыш юлы, 

мҽктҽптҽге эшчҽнлеге турында өйрҽнҽбез. 

Мин дҽү ҽнием  белҽн  матур истҽлеклҽр һҽм 

фотолар аша гына таныш. Ҽнием һҽм туган-

нарым сөйлҽгҽннҽрдҽн ул бик  көчле шҽхес, 

абруйлы укытучы булган. Язмам Дҽү Ҽнием 

турында . 

  Минем дҽу ҽнием,Зарипова Роза Зҽки 

кызы,1932 нче елның 19 нчы маенда Ҽтнҽ районы Шөкҽтҽ 

авылында туа.Ҽтисе Абдуллин Ҽхмҽтзҽки директор, ҽнисе 

Абдуллина Гөлсем башлангыч сыйныф укытучысы була. Дҽу 

ҽнием гаилҽдҽ  дүртенче бала булып туган. Бала чагы сугыш 

елларына туры килҽ...  Абыйлары белҽн бергҽлҽп кырдан черек 

бҽрҽңге җыю да, Ашыт буеннан камыш җыю да, алабута 

ипилҽре  ашау да аны читлҽтеп үтмҽгҽн. Дҽү ҽни мҽктҽптҽ бик 

тырышып укыган.10 нчы сыйныфны бетергҽч,  Казанга 

пединститутка укырга керҽ. Аны уңышлы гына  тҽмамлагач, 

Кырлайга укытырга кайта.Төрле авылларда төрле мҽктҽплҽрдҽ  

укытырга туры килҽ аңа. Соңрак дҽү ҽтием белҽн танышып, 

гаилҽ коралар, Күҽм авылында яши башлыйлар. Дҽү ҽнием 

лаеклы ялга чыкканга кадҽр Күҽм урта мҽктҽбендҽ рус теле һҽм 

ҽдҽбияты фҽнен укыткан. Бик күп балаларга белем һҽм  тҽрбия 

биргҽн. Тирҽн белемле булганы өчен аны “аяклы энциклопедия” 

дип дҽ йөрткҽннҽр,гомергҽ  ул Роза Закиевна булып калган 

(гадҽттҽ авыл җирлегендҽге укытучыларга “апа”дип дҽшҽлҽр 

иде). Авыл халкының олысы да ,кечесе дҽ аны  хөрмҽт иткҽн.  

Ҽнием сөйлҽгҽнчҽ: -Пенсиягҽ чыкканан соң да “Сложнопод-

чинѐнные предложения”не немец телендҽ аңлата алган.   Ҽ 

химия фҽненең  катлаулы  формулаларын   ялгышмыйча яза 

торган булган”. Димҽк,  аның хҽтере бик яхшы булган. Ул  күп 

укыган, күп белгҽн. Укучыларының хөрмҽт иткҽн укытучысы 

булган. 

Кызганыч, мин дҽү ҽниемне күрми калдым.Ул миңа укуда гына 

түгел, киңҽшлҽре белҽн дҽ ярдҽм итҽр иде.  

 Камаева Лҽйлҽ , 8сыйныф 

Мини-футбол. 

  10 март көнне башлангыч сыйныф 

укучылары  арасында Шашы мҽктҽбендҽ 

Мини-футбол уен ярышы булды.Ул көнне 

без зарыгып көттек. Тик нигҽдер иртҽннҽн 

бирле яңгыр коеп яуды. Киез итеклҽребез 

белҽн ничек уйнарбыз дип уйга калдык. 

Уен иртҽдҽн кичкҽ кадҽр дҽвам итте. Без 

яңгыр дип тормадык 9 команда арасында 5 уенда катнашып 

җинүгҽ дҽ, җиңелүгҽ дҽ ирештек. Рҽхҽтлҽнеп карда, суда 

аунадык. Аяк киемнҽре, киемнҽребе юеш булса да, без 

бирешмҽдек 4 нче урынны яулап, акчалата бүлҽккҽ ирештек. 

Безнең бер коры җиребез дҽ юк иде. Ҽле футбол гына түгел 

аркан да тартыштык. Үзебезнең көчебезне сынаштык. Ҽ 

өйлҽребезгҽ кайткач безнең битлҽребез кызышты, көне буе 

алган кичерешлҽр белҽн уртаклаштык. Фотолар карадык . 

Шундый күңелле уеннар гел булып торсын иде. 

Назмиев Рияз, 4 сыйныф 

 

Март  аенда  хөрмәтле укытучыбыз 

Айсылу Мөбәрәкҗан кызының, 

оператор  Тахир Фоат  улының  

туган көннәре.  Аларга зур уңышлар,               

сәламәтлек,  бәхетле тормыш,  

тынычлык  телибез! 

 

 

 

МҼКТҼП  
ДУЛКЫНЫНДА 



 

Татар халкының бәби туе белән бәйле йолалары. 

    Һҽрбер кеше үз халкының үткҽнең, бабайларның ничек көн 

иткҽнен, нилҽр белҽн шөгыльлҽнгҽнен, гореф-гадҽтлҽрен, 

йолаларын белергҽ тиеш. Чөнки үткҽнен белмҽгҽннең килҽчҽге юк , 

ди халкыбыз. 

    Нҽрсҽ соң ул йола? Йола-теге яки бу халыкның яшҽешенҽ 

борынгыдан кереп урнашкан тормыш-көнкүреш традициялҽрен яки 

дини кануннарны үтҽүгҽ бҽйлҽнешле тҽртип һҽм гадҽтлҽр, гореф-

гадҽтлҽр. 

     Халык бҽйрҽмнҽре, йолалары – кешене тормыш тҽртиплҽренҽ 

һҽм талҽплҽренҽ күнектерергҽ ярдҽм итҽ. Ул бҽйрҽмнҽрне 

халыкның олысы-кечесе бергҽлҽп уздыра, шулай итеп үзара 

дуслык, кешелеклелек, бердҽмлек сыйфатлары тҽрбиялҽнҽ. Яшь 

буын бҽйрҽмдҽ катнашу тҽртибен кечкенҽдҽн үк өйрҽнеп үсҽ. Һҽр 

кеше, үз-үзен тоту гадҽтлҽрен үзлҽштерҽ, милли тҽрбия ала. 

   Алар арасында елның төрле вакытларына, дини йолаларга, 

тормыштагы үзгҽрешлҽргҽ бҽйле барлыкка килгҽннҽре дҽ шактый.  

Сабан туе, Яңгыр телҽү, Каз өмҽсе,  Сөмбелҽ, Карга боткасы, 

Нҽүрүз (язны каршылау), Нардуган (кышны каршы алу) бҽйрҽмнҽре 

ерак гасырлардан күчҽ-күчҽ хҽзерге көннҽргҽ килеп җиткҽннҽр. 

Аларның кайберлҽре  турында ҽдҽбият дҽреслҽрендҽ 

Г.Ибраһимовның “Алмачуар”, Г.Бҽшировның “Туган ягым – яшел 

бишек” ҽсҽрлҽрен укып белсҽк, кайберлҽрен мҽдҽният учакларында 

уйнап күрсҽтҽлҽр, ҽле дҽ халык арасында яшҽгҽннҽре дҽ бар.  

   Гаилҽгҽ шатлык, өмет һҽм куанычлар өстҽп, бала дөньяга килҽ. 

Бҽби туе башлана. Халкыбызда бҽби туу белҽн бҽйле йолалар күп 

булган һҽм хҽзер дҽ саклана. Язмамда шуларга тукталып үтҽм.  

      Иң беренчесе исем кушу. Исем ул кешенең язмышын билгели 

торган нҽрсҽ дип каралган. Элек-электҽн мҽгънҽле эчтҽлеккҽ ия 

булган исемнҽр кушканнар. Мулла килеп азан ҽйтеп, исем куша, 

балага бҽхет телҽп, дога кыла. Исем кушуга хҽзер халык бик 

игътибар итҽ. Ҽти-ҽни баласының бҽхетле, озын гомерле, игелекле 

булуын тели, шуңа күрҽ сүзлеклҽрдҽн карап, укып исем сайлыйлар. 

Безнең өйдҽ дҽ Г.Саттарның  “Татар исемнҽре” сүзлеге бар. 

Интернетка кереп тҽ бик җиңел генҽ исемнҽрнең мҽгънҽсен белеп 

була. Соңгы вакытта  төрки, гарҽп-фарсы исемнҽре еш кушыла. Бу 

халкыбызның дингҽ, миллилеккҽ битараф булмавын күрсҽтҽ. 

  Минем исемем – Зөһрҽ. Үземнең исемемне бик яратам. Күктҽ 

балкып торган йолдыз дигҽнне аңлата. 

    Бҽби тугач, икенче бер мөһим  эш – ул чҽч алу.  Кайбер якта бу 

эшне хатын-кыз башкарган. Аны  “Чҽч-ҽни” дип йөрткҽннҽр. 

Икенче бер якларда сакал-мыеклы кеше алсын, баланың чҽче куе 

булып чыгар, дип уйласалар, кайбер якта иң карт кеше алсын, 

дигҽннҽр. Имеш, бала да аның кебек озын гомерле булыр, дип 

юраганнар. Ҽ юраган – юш килҽ, ди халык. 

   Тугач, 7 көннҽн чҽч алу - ислам дине буенча да сөннҽт гамҽл 

булып тора. Ул баланың баш мие эшчҽнлегенҽ файдалы икҽн. 

Атеизм көч алган совет чорында да бу йоларларны ҽби-

бабаларыбыз саклап кала алган. Беренче чҽчне бөти итеп тагу  

йоласы бүген дҽ халык арасында яши..Чҽчне алгач, үлчҽп, көмеш 

яки алтын бҽясе белҽн  исҽплҽп, авылның иң мохтаҗ кешесенҽ 

сҽдака илтеп биргҽннҽр. Бездҽ ҽле дҽ бу гадҽт саклана. Минем 

чҽчемне ҽтием алган. Сҽдаканы ялгыз карчык Гөлҗиһан ҽбигҽ 

(хҽзер мҽрхүм инде, урыны оҗмахта булсын) бирдек, дип сөйли 

ҽнием. 

    Бҽби мунчасы... Татар авылларында мунчалар су буенда, йорттан 

ерак урнашкан булган. Судан ерак торган урамнарда яшҽүче 

хҽлсезрҽк кешелҽрнең мунчасы бөтенлҽй дҽ булмаган. 20 гасырның 

50-60 елларында авылга 7-8 мунча булып, чираттан ягып кергҽннҽр. 

    Бҽби мунчасы якканда бер чилҽк-киянтҽ су кертү -  савап 

саналган. Чөнки  яңа гына бала тудырган анага су китерергҽ 

ярамый. Бөтен авыл халкы бу мунчага су китереп, савап ала торган 

булган. Бҽби мунчасына ялгыз карчыкны керткҽннҽр, атна саен 

диярлек. Чөнки аның мунчасы юк, ягып керерлек мөмкинлеге дҽ 

чамалы. Ялгыз карчыкны мунчага кертү бу гаилҽгҽ бик зур савап. 

Гел яхшылык эшлҽп яшҽгҽн борынгылар. Хҽзер су краннан гына 

килҽ. Шулай да мунчага йөрү гадҽте бенең авылда яши ҽле. 

Туганнар, күршелҽр бер-берсенҽ мунчага йөрилҽр. 

   Бҽбине беренче тапкыр мунчада  төрле матур сүзлҽр ҽйтеп, 

телҽклҽр телҽп гаилҽдҽге олы ҽби, дҽү ҽнилҽр юа. Баланы тоз суы 

белҽн дҽ коендыралар. Безнең күршебездҽ яшҽүче Миңлегөл апа 

бҽби юу остасы,  дияр идем. Мин икенче бала, ҽниемнең бала юу 

тҽҗрибҽсе булгач, үзе юган.   

    Бала тугач тагын бер гамҽл – Гакыйка корбаны чалу. Ир бала туса 

ике, кыз бала туса берне. Гакыйка корбаны чалу - шулай ук пҽй- 

гамбҽребездҽн калган сөннҽт гамҽл. Яшь парлар бу сөннҽтне дҽ 

бик телҽп башкаралар. Корбан ите туганнарга, күршелҽргҽ, 

ятимнҽргҽ таратыла. 

    Безнең халкыбызда матур бер йола – “Бҽби чҽе” үткҽрү   

сакланып килҽ.  Коръҽн укыла, балага, гаилҽгҽ бҽхет телҽп, 

туганнар дуслар бүлҽклҽр бирҽлҽр.Ҽ табын түрендҽ ипи 

янҽшҽсендҽ ҽлбҽ тора. Нҽрсҽ соң ул ҽлбҽ? Ул бик баллы, тҽмле 

ризык.  Хҽзер тормышлар бик мул. Нинди генҽ тҽм-том юк. 

Шулай да бала тугач,  ҽлбҽ пешерү  йоласы бүген дҽ яши. 

Авылларда ҽлбҽ осталары бар. Без сыйныфыбыз белҽн  

мҽктҽпкүлҽмендҽ “Татар халкының гореф-гадҽтлҽре, йолалары. 

Бҽби туе” проектын яклаган идек. Ҽлеге чарада Илвирның 

ҽбисе Суфия апа безне ҽлбҽ пешереп сыйладылар. Шулай ук 

сыйныфташым Айсинҽнең ҽнисе Айсылу апа да ҽлбҽне бик 

тҽмле ҽзерли. 

  Нҽтиҗҽ ясап шуны ҽйтҽсем килҽ, ҽби-бабайларыбыз югары уку 

йортлары тҽмамламаган, ҽ гореф-гадҽтлҽр, йолалар, дини 

белемнҽр (фарыз һҽм сөннҽт гамҽллҽр) аша тирҽн белемле, 

ҽхлаклы,  иманлы, мҽдҽниятле булып яшҽгҽннҽр. Без, яшь буын, 

шул кануннарны тҽрбиябезгҽ, яшҽешебезгҽ нигез итеп алып,  

алга атлыйк.                                      Садриева Зөһрҽ, 9 сыйныф 

                Яз килә 

   Кышның салкыннарыннан соң мин язны сагынып көтеп алам. 

Яз табигатьнең кышкы йокыдан уяну вакыты.Аның ҽле кыштан 

ҽллҽ ни аермасы юк.Салкын бураннар да дулый.Кыш белҽн яз 

тартыша. Ҽ кояш барыбер үзенекен итҽ, җылыта,  күзлҽрне 

чагылдыра. Түбҽлҽргҽ боз соңгелҽре дҽ элеп куя. 

  Чыпчыклар да күңеллерҽк чыркылдаша. Көннҽр дҽ озая бара. 

Яз кояшы безгҽ елмаеп карый. Тиздҽн яз кояшы агачтагы 

бөрелҽрне дҽ уятыр, елгаларда бозларны кузгалтыр. Без 

сагынып алган язгы каникуллар да башланыр. 

 Яз –матур, шатлыкларга  бай, күңелле вакыт. 

  Мирхазианова Алия 4 класс 

Күңелле очрашу 

    15 нче мартта, Күҽм урта гомуми 

белем мҽктҽбендҽ бик кызыклы  

очрашу булып узды. Безгҽ кунакка 

экологлар Абдрахманова Гөлнара 

Ильяс кызы белҽн Шаймуллина 

Алия Ринат кызы килде. Алар “Чүп-

чарны аерып җыя белҽбезме?” 

темасына тҽрбия сҽгате үткҽрделҽр.  

    Кунаклар безгҽ экология фҽне турында, Җиребез – туган 

йортыбызның чисталыгы кешелҽрнең үзлҽреннҽн торуы, чүп-

чарның урман-болыннарда, елга-күллҽрдҽ җыелып ятуыннан 

бик күп хайваннарның  зыян күрүе, табигатьтҽге башка 

экологик проблемаларны бик тҽфсиллҽп аңлаттылар. Безнең 

белҽн төрле тҽҗрибҽлҽр үткҽрделҽр, уеннар уйнадылар. Без 

чүплҽрне төрле контейнерларга бүлеп тутырдык. Иске 

кҽгазьлҽрне аерып җыеп, 1 тонна макулатура тапшырсак, 10 

агачны саклап калганны белдек. Алга таба да,  макулатурага 

тапшырырга кирҽк дигҽн фикергҽ килдек. Шулай ук батарейка, 

аккумуляторларның җиргҽ бик күп зыян салуы, туфракны 

агулавы турында да ҽңгҽмҽ узды. 

  Кунакларыбыз буш кул белҽн килмҽгҽн. Алар төрле экологик 

конкурсларда катнашкан өчен дипломнар, бүлҽклҽр, 

тҽнҽфеслҽрдҽ уйнар өчен төрле уеннар да алып килгҽннҽр. Без 

аларны килҽсе елга да көтеп калабыз. 

  Низомов Джамшит, 2  сыйныф  

Яңалыклар  

 Балалар язучысы Дҽрҗия Сҽйфулла кызы 

Аппакованың тууына 125 ел (1898–1948) ) 

 Якташыбыз актёр, режиссёр, ТАССРның халык 

артисты Хәким Йосыф улы Сәлимҗановның 

тууына 120 ел (1903–1981) 

 Шагыйрь, прозаик, драматург Ҽхмҽт Ҽхмҽтсафа улы 

Фҽйзинең (Фҽйзуллинның) тууына 120 ел (1903–1958) 
 Рҽссам Илгиз Хановка 75 яшь (1948) 

 Рус педагогы, язучы К.Д.Ушинский тууына 200 

ел(1823-1870) 

 27 март - Бөтендөнья театр көне. 

 2014 елның 18 мартында Крым Россия составына 

кушылды. 

 


